
LOLUPHI UXANDUVA ANALO UMZALI?
1.	 Unoxanduva lokucelela umntwana isikolo ingakumbi ukuba umntwana wakho 

ukwiqondo lobudala elimnyanzela ukuba aye esikolweni- ukutsho uneminyaka 
eyi-7 ukuya kweyi-15 okanye ukuya kutsho kugreydi 9. Abazali bayakhuthazwa 
ukuba bayeke abantwana bahlale esikolweni ixesha elide kangangoko 
kunokwenzeka.

2.	 Umzali kumele afake izicelo kwizikolo ezininzi kangangoko anako. Phanda 
ngezikolo ofuna ukufaka izicelo kuzo. Cela ipolisi yesikolo ngokuthatha 
abantwana ukuze ufumanise ukuba kuqaliswa kuze kuyekwe nini ukuthathwa 
izicelo zokubhalisa.  

3.	 Ukuba umntwana wakho udinga uncedo olunintsi, qinisekisa ukuba uyasixelela 
isikolo ukuze sikwazi ukuba nezinto zokumnceda eziyimfuneko.

INGABA YINTONI NA UXANDUVA LWESIKOLO?
1.	 Isikolo kumele senze iifomu zokufaka isicelo, ipolisi yesikolo yokuthatha 

abantwana nekhowudi yokuziphatha. Ezi zinto kumele zifumaneke kubazali 
abanqwenela ukubhalisa.

2.	 Isikolo kumele sibancedise abazali abadinga uncedo ngokugcwalisa ifomu 
yokubhalisa.

3.	 Isikolo kumele siqinisekise ukuba iipolisi zokuthathwa kwabantwana 
azibacalucaluli abafundi ngokungekho semthethweni ngokusekelwe kuulwimi, 
uhlanga, ukuba nesiphene nangokwezimali.

4.	 Isikolo kumele siqale sijonge ukuba yintoni afuna ukuhoywa ngayo umfundi, 
ngokukhetheki-leyo ngaphambi kokuba bangamamkeli.

5.	 Isikolo kumele sixelele abazali nabafundi ngamalungelo abo okusiphikisa 
isigqibo sesikolo sokungamthathi umfundi.

6.	 Isikolo kumele sinike izizathu ezibhalwe phantsi ezipheleleyo nezichanekileyo  
zokungamamkeli umfundi, kubazali nakubafundi.

NGUBANI OGQIBA EKUBENI UYATHATHWA NA UMNTWANA WAKHO 
ESIKOLWENI?
1. 	 INtloko yeSebe lezemfundo yiyo egqiba ngenkqubo yokubhalisa ukuze 

kuthathwe abant-wana ezikolweni zikarhulumente.

2.	 Izikolo ezininzi zinepolisi yokuthatha abantwana egqitywa yibhodi elawula isikolo. 
Ipolisi yokuthatha abantwana yesikolo kufuneka ingacalucaluli nangayiphi na 
indlela, kwaye ku-mele ihambiselane noMgaqo-siseko WoMzantsi Afrika kunye 
Nomthetho Wezikolo Zase-Mzantsi Afrika Act 84 ka 1996. Umzekelo, isikolo 
asikwazi ukwala ukuthatha umfundi ngezizathu zokungabi namali, okanye 
umfundi akayilandeli ikhowudi yokuziphatha yesikolo.

3.	 Ukuba umfundi uneemfuno ezikhethekileyo, kufuneka iNtloko yeSebe 
nenqununu bacinge ngamalungelo neminqweno yabazali balo mfundi. 

ISIKHOKELO SABAZALI SOKUFUNELA UMNTWANA ISIKOLO
 
  INYATHELO 1:  
Umzali kufuneka agcwalise ifomu yesikolo yokucela isikolo. Le fomu 
ingafunyanwa kwiofisi yesikolo. 

Amanye amaphondo- nje ngaseNtsona Koloni neseGauteng- ayithuthele kwi-
intanethi le ngqubo yokucela isikolo. Nangona inkqubo yokufaka isicelo sokubhalisa 
ikwi-intanethi, umzali ulindeleke asikhangele isikolo afaka kuso isicelo, ajonge 
nokuba sidinga ukuba agcwalise hlobo luni lwefomu.

	 Isatifikethi sokuzalwa (esinenombolo yesazisi);

	 Izazisi zabazali;

	 Ikhadi leripoti yomfundi;

	 Amaxwebhu okuba yimbacu okanye okufuduka ngenxa yengozi

•	 Umzali kumele abonise ukuba umntwana uyigonyelwe ipoliyo, 
imasisi, isifo sephepha, i-diphtheria, i-tetanus ne-hepatitis B. 
Ukuba umzali akakwazi kubonisa ubungqina, inqununu ingacebisa 
umzali ukuba umntwana agonywe njengenxalenye yenkqubo 
yokunyamekela impilo.

•	 Ukuba umntwana uphuma kwesinye isikolo sikarhulumente 
esiya kwesinye, inqununu yesikolo esidala kufuneka igcwalise 
ikhadi lokumgqithisela kwesinye isikolo, ze alinike umzali okanye 
alithumele kwinqununu yesikolo esitsha. Eli khadi lokugqithisela 
kwesinye isikolo limele lincanyathiselwe kwifomu yesicelo 
sokubhalisa.

•	 Ukuba ikhadi lokugqithisela kwesinye isikolo alifumaneki umfundi 
angathathwa ngokusekelwe kula maxwebhu alandelayo:
a.	 Iripoti yesikolo avela kuso;
b.	 Elinye ixwebhu elifanelekayo lwesikolo avela kuso; okanye
c.	 Iafidavithi ebhalwe ngumzali echaza izizathu zokungabinalo 
ikhadi lokugqithisela umntwana kwesinye isikolo nokuba lo 
mntwana ebefunda eliphi ibanga kwisikolo avela kuso.

•	 Ukuba akunalo nelinye kula maxwebhu, kufuneka unikezele 
ngeafidavithi echaza isizathu. (umz. Isikolo ebefunda kuso khange 
sifune ukumnika ikhadi leripoti  kuba kungabhatalwanga imali 
yesikolo). 

•	 Ukuba awunaso isatifikethi sokuzalwa komntwana, ipaspoti, 
amaxwebhu okuba yimbacu okanye okufuduka ngenxa yengozi, 
iafidavithi kufuneka ibe neenkcukacha ezichaza amagama, indawo 
azalelwe kuyo, umhla wokuzalwa neminyaka yomntwana. 

AMAXWEBHU ADINGEKAYO UKUZE UKWAZI UKUFAKA ISICELO UKUBHALISA

*Ungaya kwisikhululo samapolisa esikufutshane ukuze wenze 
iafidavithi. 

LA MANYATHELO ALANDELAYO ACHAZA NGOKUCACILEYO,  
IZINTO OKUMELE UZILANDELE XA ISICELO SOMNTWANA WAKHO 
SIKHATYIWE KWIZIKOLO OBUSIFAKE KUZO:
 
   INYATHELO 1: 
Akwanelanga ukuba isikolo sikuxelele ngomlomo ukuba isicelo sakho 
asamkelwanga. Xa ungenayo into ebhaliweyo ethi asamkelwanga, cela eso sikolo 
esikhabe isicelo sakho ukuba sikunike:

•	 into ebhalwe phantsi ethi asamkelwanga (le inokuba yi-imeyili evela esikolweni 
okanye Kwisebe Lezemfundo Lephondo okanye ifoto yesikrini eneSMS/ 
umyalezo owufumeneyo osuka esikolweni okanye Kwisebe Lezemfundo 
Lephondo.

•	 izizathu ezibhalwe phantsi zokuba singamkelwa isicelo sakho. 

Wakube ufumene into ebhalwe phantsi eqinisekisayo ukuba umntwana 
wakho khange amkelwe sisikolo unezinto eziliqela onokukhetha ukuzenza. 
Ezi zinto unokukhetha ukuzenza zingezantsi zingenziwa ngexesha elinye ibe 
akunyanzelekanga ukuba zisoloko zilandelelana ngolu hlobo zidweliswe ngalo:

  
   INYATHELO 2:
Yiya kwizikolo obufake kuzo izicelo uze uzicele ukuba ziphinde ziyicinge into 
yokuba zingamthathanga umntwana wakho 
Ungasicela isikolo ukuba siphinde sicinge ngezizathu zakho zokuba kutheni 
umntwana wakho emele athathwe seso sikolo. Bacele ukuba bamthathe 
umntwana wakho. Ungabhalela ibhodi ephethe isikolo ileta enezizathu zokuba 
usithi mabacinge ngokumthatha. Ezinye zezizathu onokuziquka zezi:
•	 Isizathu sokuba usithande eso sikolo sithile (umzekelo amanye amalungu 

osapho ahamba isikolo khona, sinezifundo umntwana wakho afuna ukufunda 
zona); okanye  

•	 chazela isikolo iinkcukacha zemeko yakho buqu, nezizathu zokukhetha eso 
sikolo. Izinto ezifana nokuba izinto zokukhwela ziyafumaneka, sikufutshane 
nalapho uhlala khona njalo njalo. 

•	 Ukuba abakwazi ukumthatha umntwana wakho ungabacela ukuba bafake 
umntwana wakho kuludwe lwabalindileyo.

YIYA KWIOFISI YESITHILI EFANELEKILEYO
A.	 Yiya ngoku kwakho kwiofisi yesithili 

efanelekileyo. Ungasibuza eso sikolo ukuba 
sikuqinisekise ukuba yeyiphi iofisi yesithili 
esiphantsi kwayo uze usicele ukuba 
sikunike iinkcukacha zokuqhagamshelana 
ezifanelekileyo.

B.	 Cela ukuncedwa kwiofisi yesithili ukuze 
ugcwalise ifomu yomfundi ongenasikolo. 
Wakuba uyigcwalisile le fomu, umntwana 
wakho ufakwa kwisistimu njengomfundi 
ongenasikolo.

C.	 Iofisi yesithili kumele ikucebise 
ngezikolo ezinendawo onokuthetha 
nazo, uze ufake isicelo. Kuza kufuneka 
ukuba uye kwisikolo ngasinye kwezo 
zikolo zibaliweyo. 

•	 Kufuneka ugcine ingxelo yalo mhla 
kanye ubundwendwele ngawo iofisi 
yesithili; ibe

•	 Kufuneka ubhale phantsi igama 
lomntu okuncedileyo kwiofisi yesithili. 
Kubalulekile ukubanayo le nkcazelo 
ngaphambi kokuba ukwazi ukuya 
kwinyathelo 3. 

•	 Ukhumbule ukuba isenguwe 
onexanduva lokuba amane 
elandelelela izikolo ubuz-
indwendwele kunye neofisi 
yesithili efanelekileyo onokubuza 
kuyo ngokufumaneka 
kwendawo.

Nceda uqaphele ukuba kumele uqiniseke ukuba 
uyayifota ifomu oyigcwalisileyo ukwenzela ukugcina 
ingxelo. Ukuba awukwazi ukuyifota, cela isithili ukuba 
sikunike ikopi yefomu oyigcwalisileyo.

LANDELA LA MANYATHELO

Fumana isizathu sokungamkelwa 
esibhalwe phantsi

Yazi ukuba yeyiphi iofisi 
yesithili efanelekileyo

1 2

3

Yifote ifomu  
yomfundi ongenasikolo

Cela iinkcukacha zezikolo onoya kuzo 
ucele indawo

Cela ukugcwalisa ifomu 
yomfundi ongenasikolo

4
Yiya ngesiqu  
kwiofisi yesithili

5 SCHOOLS 6

Bhala phantsi umhla oye ngawo 
kwiofisi yesithili, igama nefani 
yomntu osebenza kwiofisi yesithili 
okuncedileyo

7
Yiya kwisikolo ngasinye 
uze ucele indawo okanye 
bakufake kuludwe lwaba-
lindileyo

8

8



  
   INYATHELO 3:
Ukuba awukasifumani isikolo emva kweentsuku eziyi-10 uqale 
ukuthetha nesithili, kumele ufake isibheno sokuthathwa kwiMEC 
wesebe lezemfundo lephondo elifanelekileyo. 

UKUBA UNGUMZALI OHLALA KWIPHONDO LASEGAUTENG, 
NCEDA UQAPHELE:
EGauteng kukho elinye inyathelo elongezelelekileyo ekumele 
ulithathe ngaphambi kokufaka isibheno kwiMEC. Ngaphambi kokuba 
ufake isibheno sokuthathwa, kufuneka uqale ufake into ethi awuvumi 
kwiofisi yesithili efanelekileyo, zingekapheli iintsuku eziyi-7 ufumene 
into ekukhabayo esikolweni/ezikolweni. 

Into yokuba ungavumi kumele ukuba ibe kwifomu efanelekileyo 
onokuyifumana ibhalwe “Annexure D” Kumthetho Wokuthathwa 
Esikolweni waseGauteng. Intloko Yesebe iza kuyijonga le fomu 
yokungavumi. 

Xa ufaka le fomu yokungavumi, qinisekisa ukuba uyabhala ukuba 
ulindele ukufumana impendulo pham-bi kokuba kuphele iintsuku 
eziyi-7. Ukuba awuyifumananga, uza kugqiba ekubeni Intloko Yesebe 
ayisamkelanga isicelo sakho. Ungaqhubeka ke ubhale isibheno nokuba 
awuyifumananga impendulo.

Ukuba ukungavumi kwakho kukhatyiwe ibe awanelisekanga, uza 
kuba neentsuku ezisixhenxe onokuthi ukwazi ukubhala isibheno 
esiya kwiMEC. I-Annexure E Kumthetho Wokuthathwa Esikolweni 
waseGauteng  ingasetyenziswa okanye uqhagamshelane ne-EELC, eza 
kukubonisa umzekelo wokubhala ileta yokubhena.

Nceda uqaphele ukuba ngokwemimiselo yomthetho Wokuthathwa 
Esikolweni waseGauteng, iMEC ineentsuku eziyi-15 zokuphendula 
isibheno. 

IZINTO EZINOKUBANGELA UKUBA ABANTWANA BANGATHATHWA ESIKOLWENI
UVAVANYO LOKUTHATHWA
Akukho mntu esikolweni (inqununu, umntu osebenza khona okanye Ibhodi Elawula 
Isikolo) ovumelekileyo ukuba anyanzele umfundi ukuba enze uvavanyo ukuze 
athathwe kwisikolo sikarhulumente. Kodwa ke, kusenjalo, ikhona into enye oyekelela 
kuyo lo mthetho. Ngamanye amaxesha ukuze umntwana athathwe kwizifundo 
okanye inkqubo ethile nje ngezifundo  zezinto eziteknikhali, kufuna ukuba kubekho 
uvavanyo. 

BANINZI KAKHULU ABANTU ABABHALISIWEYO EZIKOLWENI (ZIGCWELE)
Kubalulekile ukuqaphela ukuba abazali banelungelo lokucela ukubhalisa kuso 
nasiphi na isikolo. Ifomu yokubhalisa kufuneka ayinikwe umzali onqwenela 
ukubhalisa kwisikolo esithile ibe xa ifomu yokubhalisa ifakiwe, imele ihoywe. Izikolo 
azikwazi ukungavumi ukunikezela ngeefomu zokubhalisa okanye ukungayihoyi 
ifomu yokubhalisa ngenxa yokuba isikolo sigcwele. Umzali ufanele anikwe ithuba 
lokufaka isicelo sokubhalisa akanako ukuvele angahoywa. 

UKUNGAVUMI UKUMTHATHA UMFUNDI NGENXA YOKUNGABIKHO KWAMAXWEBHU
Ezinye izikolo ziye zingavumi ukumthatha umfundi ngenxa yokuba kukho ixwebhu 
elingekhoyo. Umzekelo, isatifikethi sokuzalwa. Ukuba awunaso isatifikethi sokuzalwa 
somntwana wakho, amaxwebhu okuba yimbacu okanye okufuduka ngenxa yengozi 
okanye amanye afana nawo, unganikezela ngeafidavithi (okanye into ebhalwe 
phantsi kwafungwa), eneenkcukacha zegama, indawo azalelwe kuyo, umhla 
wokuzalwa neminyaka yomntwana. Ungaya kwisikhululo samapolisa esikufutshane 
ukuze ubhale iafidavithi elo lohlobo. 

ISebe Lezemfundo likhuphe iCircular ngo-2020 eyalela ngokucacileyo izikolo 
ukuba zithathe abafundi ngaphandle kwemiqathango, kungakhathaliseki 
ukuba banawo amaxwebhu afunekayo okanye akunjalo. Kubalulekile nokuqaphela 
ukuba ilungelo kwimfundo eMzantsi Afrika linabela kuwo wonke umntu okweli lizwe 
kungakhathaliseki ukuba ithini imeko yakhe yobuhlanga okanye yokufuduka. Izikolo 
azikwazi ukungavumi ukuvumela umfundi athathwe esikolweni ngenxa yoku-
ba kukho uxwebhu angenalo. 

UKUNGABHATALWA KWEEMALI ZESIKOLO
Kubalulekile ukuqaphela ukuba ukubhatala imali yokubhalisa kwizikolo 
zikarhulumente eziqhelekileyo akuvumelekanga. NgokoMthetho Wezikolo 
WaseMzantsi Afrika, akukho sikolo sikarhulumente esinokubiza imali yokubhalisa, 
yokuthathwa okanye nayiphi na enye, ngaphandle kwemali yesikolo. 

Izikolo ezibonwa njengezikolo “ekungabhatalwayo” kuzo zenza abazali bacinge 
ukuba ukunikela ngemali ngokuzithandela ngabazali kunyanzelekile. Ukunikela 
ngemali ngokuzithandela kwisikolo esithile yinto abazali abanokuzikhethela 
ukuyenza, kwaye abazali akufunekanga banyanzelwe ukuba babhatale benikela 
ukuze abantwana babo bathathwe esikolweni. 

ABAFUNDI ABAGQITHILEYO KUBUDALA OBUFUNEKAYO
Ngokwecandelo 3(1) loMthetho Wezikolo WaseMzantsi Afrika, wonke umntwana 
kufuneka athathwe esikolweni, ngokukhethekileyo ukuba umntwana ukubudala 
obunyanzelekileyo bokuya esikolweni ukutsho uneminyaka eyi-7 ukuya kweyi-15 
(okanye bamgqibile ugreydi 9, nokuba yeyiphi eyenzeka kuqala).

Eli candelo liyathanda ukusetyenziselwa ukukhupha okanye ukugxotha abafundi 
abangekho kuluhlu “lobudala obunyanzelekileyo bokuya esikolweni.” Ayichananga 
le nto. Uxanduva lokuqinisekisa uku-ba umntwana ngamnye uyakwazi ukufikelela 
kwimfundo esisiseko inabela kubo bonke abantwana kungakhathaliseki ukuba 
baneminyaka engaphi. 

UKUCINGELWA NGENDLELA EVAKALAYO KWABAFUNDI KWIZIKOLO ZIKARHULU-
MENTE EZIQHELEKILEYO
UMthetho Wezikolo WaseMzantsi Afrika uthi izikolo zikarhulumente eziqhelekileyo 
zimele zibathathe abafundi abaneemfuno zemfundo ezikhethekileyo, xa zivakala 
kwaye zinokwenzeka. Izikolo kufuneka zenze amalungiselelo afanelekileyo, 
kangangoko kunokwenzeka, ukwenza izikolo zabo zilungele bonke abafundi. 
Ngamazwi alula, le nto ithetha ukuba isikolo simele siqonde iimfuno zomfundi 
ukuze akwazi ukuya esikolweni aze afunde nabanye abantwana esikolweni. Le nto 
isenokuthetha indawo eflethi yokuhamba ngesitulo esinamavili, into efundiswayo 
eyahlukileyo, ukusebenzisa ikhompyutha, njalo njalo. 

Into yokuba uncedo olufunekayo lungakhona na iza kugqitywa ngokwemeko 
nganye, kodwa isikolo kumele siqale sizame, sense konke esinakho ukwenza  
sincedwa sisithili ngaphambi kokuba sibe nokuthi asikwazi ukunikela ngoncedo 
olufanelekileyo.

Xa isikolo okanye isithili singenakho ukunikeza umfundi oluncedo ludingekayo, 
inyathelo lokugqibela kukucinga ngokusa umfundi kwesinye isikolo esikhethekileyo, 
esinokwazi ukunceda.

